
Eitem Agenda 2:      CYDBWYLLGOR RHANBARTHOL  
 BRO MORGANNWG A CHAERDYDD
 Cofnodion 4 Mawrth 2014

Yn bresennol:

Y Cynghorydd Lynda Thorne - CSC (Cadeirydd)
Y Cynghorydd Bronwen Brooks – CBM
Sarah McGill – CSC
Mike Ingram – CBM
Ceri Meloy – Cymorth
Helen Jones – Cartrefi Cymunedol Cymru (CHC)
Mark Sheridan – Cartrefi Cymunedol Cymru (CHC)
Richard Vaughan – Cartrefi Cymunedol Cymru (CHC)
Donna Lemin – Llywodraeth Cymru
Dr Sian Griffiths – Iechyd Cyhoeddus Cymru
Angela Stephenson – BIP Caerdydd a’r Fro
Neil Sutcliffe – CSC
Pam Toms – CBM
Sarah Capstick – Comisiwn Datblygu Gwledig (RDC) (cofnodion)
Bethan Jones - CSC
Angela Bourge – CSC
Arabella Owens – Comisiwn Datblygu Gwledig 
Canol a Gorllewin Cymru (Arsylwr)
Sam Williams – Comisiwn Datblygu Gwledig Bae’r Gorllewin (Arsylwr)

Ymddiheuriadau:


Cydbwyllgor Cydweithredol Caerdydd a’r Fro 	Cofnodion 4 Mawrth 2014	

Tudalen 8 o 8

Frances Beecher - Cymorth (Is-gadeirydd)
Chris Maggs – Bwrdd Cynghori Cenedlaethol Cefnogi Pobl (SPNAB)
Sian Harrop-Griffiths – Bwrdd Iechyd Prifysgol Caerdydd a'r Fro

	Eitem agenda
	Gweithredu

	1. Croeso, cyflwyniadau, ymddiheuriadau a datgan buddiannau

Cyrhaeddodd y Cadeirydd y cyfarfod yn hwyr, felly croesawodd SC bawb a chyflwynwyd pawb.  Cyrhaeddodd y Cadeirydd yn ystod y cyflwyniadau ac ymddiheurodd am fod yn hwyr.

Cafwyd a nodwyd ymddiheuriadau.

Pob datganiad o fuddiannau wedi’i gwblhau ac wedi’i ddiweddaru.

	

	2. Adolygiad o wasanaethau Pobl Ifanc Caerdydd

Cyflwynodd BJ ac AB bapur gyda diweddariad ar yr hyn sydd wedi digwydd hyd yma a'r 4 opsiwn a gyflwynwyd mewn cyfarfod â darparwyr ar 25 Chwefror.  Daeth 20 o bobl o 14 o sefydliadau gwahanol i’r cyfarfod ar 25 Chwefror 2014.

4 opsiwn:  
a) Fframwaith Safonol – defnyddir yng ngwasanaethau eraill y cyngor, yr holl gostau’n glir.  Fe’i llywir gan drafodion yn bennaf yn hytrach nag anghenion unigol.
b) Model Darparwr Arweiniol – un darparwr (gallai fod y Cyngor) yw’r pwynt cyswllt cyntaf gan reoli’r atgyfeiriadau ac ati i’w trosglwyddo i ddarparwyr eraill a gaiff eu contractio i’r prif ddarparwr.
c) Model cydweithredol – Cyfuno’r holl wasanaethau’n un pecyn ac yna cael partneriaid i gydweithio i lunio cais, neu gellid ei lunio ar y cyd unwaith i’r partneriaid gael eu nodi.
d) System brynu ddeinamig – e-dendro, yn debyg i ddarparwyr cymeradwy.
Yng nghyfarfod y darparwyr, y model cydweithredol oedd yr un a ffefrir, ond mae angen mwy o fanylion am ei strwythur a sut y byddai’n gweithio.  Ymhlith y materion a nodwyd mae’r angen i sicrhau cydraddoldeb i’r holl ddarparwyr waeth beth fo maint y sefydliad, neu’r angen am lywodraethiant clir.  Gallai cael un sefydliad arweiniol weithio petai ond yn delio ag atgyfeiriadau a gweinyddu, ac yn gadael i ddarparwyr eraill asesu a darparu gwasanaethau.  
Mae angen i gydweithio fod wrth wraidd y system newydd, waeth pa opsiwn a gaiff ei ddewis, ynghyd ag angen i rannu gwybodaeth yn fwy.

MS – A fydd yr adolygiad yn helpu â’r toriadau neu a yw’n ystyried arbedion ychwanegol?
BJ – Nid yw toriadau i’r gyllideb yn cael eu rheoli drwy’r adolygiad.
AB – Canolbwyntio ar sicrhau gwerth am arian.  Ar hyn o bryd ni cheir y gwerth gorau am arian, felly mae angen newid hyn.
BJ – Eisiau gwario mwy ar wasanaethau rheng flaen, o ran gwasanaethau wedi’u teilwra i unigolion a llai o gostau cefn swyddfa.
MS - Gallu gweld problemau ag opsiwn 2 (Model Darparwr Arweiniol), ymddengys mai opsiwn 3 yw’r gorau, ond gallai opsiwn 4 gysylltu â gwaith a wneir gan Lywodraeth Cymru.
DL – Trafodwyd achredu yng nghyfarfod diwethaf Bwrdd Cynghori Cenedlaethol Cefnogi Pobl a rhoddir cyngor i’r Gweinidog i gytuno ar y ffordd ymlaen.  Mae Cefnogi Pobl (CP) Llywodraeth Cymru yn edrych ar y posibiliad o sefydlu cronfa ddata CP a fyddai â’r holl wybodaeth sydd ei hangen ar ALlau gan ddarparwyr cyn cyflwyno tendr.  Pe byddai’n bwrw ymlaen â hyn byddai angen i bob ALl fod yn rhan ohono.  Y darparwyr fyddai’n gyfrifol am sicrhau bod y wybodaeth amdanynt wedi’i diweddaru.  Nid oes amserlen fras eto.
DL – Ydy’r adolygiad ar gyfer Caerdydd yn unig.
BJ – Rydym wedi cwrdd â PT o Fro Morgannwg ac ymweld â siop un stop fel enghraifft o arfer gorau
PT - Mae llawer o'r gwaith y mae Caerdydd wrthi’n ei wneud wedi’i wneud yn y Fro eisoes yn dilyn barniad Southwark.
BJ – Mae’r Fro’n rhannu gwybodaeth â ni a rhannwn wybodaeth wrth i’r gwaith fynd rhagddo.
LT – Onid ydy opsiwn 4 (prynu deinamig) yn opsiwn mwyach?
BJ – Ddim ar hyn o bryd, gan fod angen ymrwymiad dros gyfnod hirach, ac ni ellir comisiynu gwasanaethau yn hyn o beth ar hyn o bryd.
CM - Ydy'r adolygiad yn dal ati â'r amserlenni gwreiddiol?
BJ - Cynhelir yr arfarniad opsiynau ddechrau Ebrill.  Mae rhai pethau eraill i’w hystyried.  Rhaid ystyried cael darparwr arweiniol rheng flaen sydd yna’n atgyfeirio at ddarparwyr eraill.  Os yw’n fodel cydweithredol byddai’n rhaid cynnwys gwasanaethau mewnol y cyngor, felly byddai angen rhagor o wybodaeth arbenigol i gynorthwyo â’r broses o sefydlu’r system.
SM – Mae llawer o fanylion o hyd i’w cadarnhau.  Mae angen symleiddio, a rhoi pobl ifanc wrth wraidd yr holl wasanaethau.  
AB – Angen ystyried opsiwn 3 mwy.  Rhaid i wasanaethau cydweithredol ar raddfa lai fod yn fwy arloesol a chanolbwyntio mwy ar bobl, ond a oes modd rhoi mwy o flaenoriaeth i hyn? Pa opsiwn bynnag a ddewisir bydd yn effeithio ar gymhlethdod yr holl beth, ac mae angen gwneud pethau’n iawn a chynnwys y darparwyr cywir.  Ni allai’r un darparwr unigol yn y cyfarfod fod wedi darparu’r holl wasanaethau, felly bydd angen cydweithio rywfaint, pa opsiwn bynnag a ddewisir.
HJ – Mae’n bwysig bod y gwasanaethau sydd wrthi’n cael eu darparu’n cael eu mapio i weld sut maen nhw’n gweithio ar hyn o bryd a’r ffordd orau o’u comisiynu.
AB – Ceisio osgoi effeithio ar gymorth yn ôl yr angen, yn ymwybodol o’r adolygiad o'r cymorth CP hwn sydd wrthi’n cael ei gynllunio.
AB – Bydd y darparwyr a aeth i gyfarfod 25 Chwefror yn rhan o’r broses ac yn cael y wybodaeth ddiweddaraf.

Cytunwyd mai cael BJ ac AB i fynychu'r cyfarfodydd yw’r ffordd orau o gyfleu’r wybodaeth ddiweddaraf am yr adolygiad.

Gadawodd BJ ac AB y cyfarfod.

	

	3. Cofnodion a Materion sy'n Codi

Nid oedd unrhyw ddiwygiadau i Gofnodion y cyfarfod a gynhaliwyd ar 7 Ionawr 2014.

Cymeradwywyd y cofnodion.

Cododd SC y pwynt fod DL wedi rhoi manylion am bwy sydd ar y Ffrwd Waith Cyllid ond nad yw wedi'u hanfon ymlaen at aelodau’r Cydbwyllgor.

Gofynnodd DL am i’r grŵp edrych ar yr RCP ar gyfer 2015/18. Cytunodd SC i gysylltu â FV am hyn fel bod modd dechrau’r broses.

Gweithredu
SC i ddosbarthu gwybodaeth am aelodau’r Ffrwd Waith Cyllid.

SC i gysylltu â FB ynglŷn â sefydlu grŵp i ddatblygu’r RCP ar gyfer 2015/18.

	4. Y Comisiwn Datblygu Gwledig i adrodd i’r Cydbwyllgor, gan gynnwys ar y cynllun gwaith a hysbysiadau Llywodraeth Cymru.

Roedd adroddiad y CDG gyda hysbysiadau Llywodraeth Cymru wedi’u dosbarthu cyn y cyfarfod.  Ni ofynnwyd unrhyw gwestiynau am y wybodaeth.

Cododd SC a DL bwysigrwydd ymateb i geisiadau ynghylch alldro a chynllun gwariant i’w cymeradwyo.  Rhaid sicrhau cymeradwyaeth gan nifer benodol o’r cydbwyllgor cyn eu cyflwyno i Lywodraeth Cymru.  Caiff templed diwygiedig cynllun gwariant 2014/15 ei gyhoeddi’n fuan i aelodau’r Cydbwyllgor ei gymeradwyo.  Cadarnhaodd DL nad oes angen i gynlluniau gwariant y templed newydd fynd yn ôl gerbron Cabinetau’r ALlau.
Adolygwyd y cynllun gwaith 2013/14 a ddosbarthwyd cyn y cyfarfod – dim sylwadau.

Cyhoeddwyd Cynllun Gwaith Drafft 2014/15 cyn y cyfarfod.  Argymhellodd DL ychwanegu’r amserlen datblygu’r RCP cyn cytuno ar y cynllun gwaith (eitem 3).

Cymeradwywyd cynllun gwaith 2014/15.

Gweithredu
Cynllun gwariant 2014/15 i’w ddosbarthu gan SC a’r holl aelodau i ymateb cyn gynted â phosibl.

Llinell amser ar gyfer datblygiadau’r RCP i’w hychwanegu i gynllun gwaith 2014/15 unwaith y bydd yn hysbys.

	5. Fframwaith Cyfranogi a Chynnwys Cefnogi Pobl

Cyflwynodd CM y fframwaith, a ddatblygwyd gan y grŵp gorchwyl a gorffen.  Hoffai ddiolch i aelodau’r grŵp am eu gwaith wrth lunio’r fframwaith, sef Ffederasiwn y Rhieni, Canolfan Wallich, Gwalia, Hafan a Dimensions.
Daw’r fframwaith i ben ar dudalen 7, gyda rhagor o fanylion ac awgrymiadau yn yr atodiadau.  Lluniwyd diagram coeden i gyfleu strwythur y fframwaith hefyd.
Rhaid i ALlau a darparwyr adrodd yn rheolaidd ar gydymffurfiaeth dan y fframwaith.
Caiff fersiwn ‘hawdd ei darllen’ ei llunio unwaith y caiff ei chymeradwyo.

SG – Mae mân ddiwygiadau i’w gwneud a roddir yn uniongyrchol i CM.

Dim sylwadau eraill. Cymeradwywyd y Fframwaith, gan gynnwys y crynodeb.

Cyflwynwyd cynllun gweithredu drafft a gofynnwyd am unrhyw sylwadau neu adborth, yn arbennig os oedd yr amserlenni’n dderbyniol.  Dim sylwadau, cymeradwywyd y cynllun gweithredu.

Gweithredu
Fersiwn hawdd i’w darllen o’r Fframwaith i’w llunio.

	6. Diweddariad gan yr Arweinydd CP

Dosbarthwyd papurau cyn y cyfarfod.

Bro Morgannwg
Cododd PT ddau bwynt am ran y Fro o’r adroddiad.
a) Mae’r brif flaenoriaeth CP yn lleol yn cael ei hystyried, ond mae’n dibynnu ar y cyllid a nodir gan Iechyd.  Os na all Iechyd ariannu’r elfen gofal caiff ail flaenoriaeth CP lleol ei chomisiynu.
b) Daw holl gyn contractau SPRG i ben eleni, felly bydd angen ail-dendro bob un.  Mae pob un wedi cael yr estyniadau hwyaf a ganiateir.
Hefyd, rhoddodd PT wybod i'r Cydbwyllgor yn y broses dendro Cymorth Gofal Ychwanegol sydd wedi’i chwblhau gyda Gofal Hafod sef y darparwr llwyddiannus.

CM – Fydd y broses dendro'n raddol neu â blaenoriaeth?
PT – Bydd y contractau SPRG yn dechrau dod i ben o fis Hydref 2014 ac felly cânt eu blaenoriaethu yn ôl pryd y byddent yn dod i ben.  Ni fydd y fframwaith comisiynu darparwr a ffefrir yn gyfredol felly bydd yn broses gomisiynu lawn.
Cytunodd PT y câi’r broses gomisiynu ei chyflwyno i Gydbwyllgor yn y dyfodol.

Caerdydd
Rhoddodd NS wybod fod cam tendro’r project Anghenion Cymhleth wedi’i oedi nes bod cadarnhad o’r elfen cyllid gofal. 
Dyfarnwyd contractau'r Gwasanaeth Byw â Chymorth Anableddau Dysgu’n uniongyrchol i ddarparwyr cyfredol o Chwefror 2014, a dônt i ben ar ddiwedd mis Gorffennaf 2015. O fewn y cyngor, sefydlwyd grŵp project i reoli’r broses o gomisiynu gwasanaethau newydd.
Mae gwasanaethau cymorth Tenantiaid Caerdydd wedi newid o ganlyniad i ostyngiadau o ran y gyllideb a nifer y staff o fis Ebrill 2014. Mae darparwyr bellach yn cynnal asesiadau o anghenion cymorth yn hytrach na rhai ar dîm y cyngor. Pan gynigir gwasanaeth yn dilyn asesiad ein nod yw asesu’r darparwr a fydd yn rhoi’r cymorth ei hun, ond mae’n bosibl na fydd hyn yn digwydd ym mhob achos.
HJ – Beth yw’r amserlenni o ran hyn?
NS – Y bwriad yw penodi darparwyr erbyn Ebrill 2015 i ganiatáu cyfnod trosglwyddo os oes newid yn y darparwyr.
HJ – Asesiadau, sut mae hynny’n gweithio gyda darparwyr?
NS – Y syniad yw lleihau ar ddyblygu, dim ond amser sy’n rhaid i ddarparwyr ei gyfrannu wrth gynnal asesiadau.  Dechreuodd ychydig wythnosau’n ôl, nid oes adborth eto.
DL – Oes llwybr archwilio clir os aiff rhywbeth o’i le?  Sut mae canlyniadau’n cael eu hasesu?
NS – Tîm CP yn dal i ddarllen yr asesiadau a’r cynlluniau cymorth.
MS – Dylai asesu gael ei arwain gan bobl.
DL – Chwilio am sicrwydd eich bod chi a’r darparwr yn hyderus fod yr hyn sy’n cael ei gyflawni’n iawn i’r unigolion.
PT – Cyfrifoldeb yr ALl yw adolygu, mae’r Fro’n adolygu pob darparwr bob blwyddyn.
NS – Yng Nghaerdydd, mae nifer fawr o brojectau sy’n gwneud y broses o adolygu gwasanaethau'n heriol iawn, ac nid oes digon o adnoddau i wneud hyn. Fodd bynnag, rydym yn cynllunio rhaglen gylchol o adolygiadau drwy fatrics risg darparwyr.
HJ – Gallai fod yn andwyol i’r unigolyn os yw’r atgyfeiriadau asesu’r tu hwnt i arbenigedd y staff a’r darparwr fydd yn cael y gwaith hwnnw.
MS – Mae angen gwneud llawer o wiriadau ar y gwasanaethau.
RV - Mae'r rhan fwyaf o ddarparwyr yn adolygu eu hunain yn flynyddol hefyd.
DL – Angen sicrhau bod canlyniadau a lles yn cael eu mesur.  Angen dangos cynnydd gyda’r arian sy’n cael ei wario.

Gweithredu
Bro Morgannwg i gyflwyno gwybodaeth am sut  mae am gomisiynu’r holl gontractau SPRG a ddaw i ben eleni mewn cyfarfod yn y dyfodol.

	7. Cydweithredu, Arfer Da ac Arloesi

Dosbarthwyd papur cyn y cyfarfod.

Rhannodd SC y cynllun Waled Oren, gan gynnwys sut mae’r waled oren yn edrych.  Rhyddheir datganiad i’r wasg Caerdydd ar 5 Mawrth 2014, a fydd yn cynnwys cwmnïau trenau a bysus.

	

	8. Unrhyw Fater Arall 

8a. Llythyr Digartrefedd Caerdydd i gynghorau eraill 28/1/2014

Rhoddodd LT wybodaeth gefndirol i’r llythyr, y dosbarthwyd copi ohono cyn y cyfarfod.  Fe’i cytunwyd arno gan grŵp llywio’r Hyb ac roedd o ganlyniad i’r ffaith nad oedd digon o lefydd i bobl Caerdydd gan fod pobl o’r tu hwnt i Gaerdydd yn manteisio arnynt.  Y syniad o lunio’r llythyr oedd dechrau trafodaeth, a hyd yma mae Caerdydd wedi cael dau ymateb yn gofyn am gyfarfodydd i’w drafod ymhellach.

DL – Oes unrhyw amserlenni?
LT – Ddim eto, yn y camau ystyried cynnar.
SM – Nottingham wedi dod i gytundeb â’r cynghorau cyfagos fel nad yw holl fyrdwn y gost ar y cyngor.
LT – Wrthi’n ystyried y posibiliad o gynllun tebyg i Nottingham, fel bod cyfrifoldeb ar y cyd.  Eisoes wedi’i godi gan o leiaf un ALl arall.
LT – Gofyn am ddata ar ffigurau digartrefedd a’r cyfeiriad hysbys diwethaf.  Unwaith i wybodaeth ddod i law caiff ei rhannu â’r Cydbwyllgor.
HJ – Ydy’r wybodaeth yn cynnwys cam-drin domestig?
LT – Nac ydy.
MS - Mae Bwrdd Cynghori Cenedlaethol Cefnogi Pobl yn ystyried ailddosbarthu’r fformiwla eto i weld a ystyriwyd y baich ar ddinasoedd fel Caerdydd yn gywir.
SM – A oedd problem benodol â'r llythyr?
SC – Ymddengys fod dryswch ynghylch brawddeg olaf y dudalen gyntaf “Mae gennym gefnogaeth ein darparwyr cymorth tai lleol....”.  Rhagdybiwyd yn anghywir mai gan CP oedd hyn.
HJ – Credai darparwyr fod y Cynrychiolwyr wedi’i gymeradwyo heb yn gyntaf ei ddangos i'r Fforwm Darparwyr Rhanbarthol.
LT – Ymddiheurwyd am y geiriad anghywir.

8b. Contractau Cefnogi Pobl Caerdydd

Cododd HJ fater o’r Fforwm Darparwyr Rhanbarthol sef bod gwasanaethau’n cael eu darparu yng Nghaerdydd heb gontractau.

NS – Roedd yr awgrymiadau o’r cyfarfod ym mis Gorffennaf yn cael eu dwyn ymlaen ond roedd angen cymeradwyo rhai o’r cymalau o hyd.
HJ – Oes amserlen i’w cymeradwyo?
NS – Nac oes, ddim ar hyn o bryd.
DL – Ai’r holl gontractau CP yw hyn?
NS – Pob contract ac eithrio rhai LD.  Yr holl hen gontractau SPRG a ddaeth drosodd o Lywodraeth Cymru.  Mae gan yr holl wasanaethau newydd gontractau.
MS – Y broblem fwyaf i ddarparwyr yn y contractau drafft oedd nad oedd opsiwn eithrio i’r darparwyr.

8c. Siop un Stop Bro Morgannwg

Dosbarthwyd papur cyn y cyfarfod.
Dywedodd MI ei fod yn rhan o ymateb y Cyngor i’r Bil Tai, gan edrych ar wasanaeth yn debyg i'r gwasanaeth Hybiau sydd gan Gaerdydd ar hyn o bryd.
Comisiynwyd astudiaeth gwelededd ac mae Andy Gale wedi dechrau gwaith arni, a bydd yn cyflwyno adroddiad ym mis Mehefin.  Cynhaliwyd digwyddiad y strategaeth tai ym Mro Morgannwg ar 19 Chwefror 2014 a oedd yn cynnwys adborth ar y posibiliad o drefnu siop un stop.  Yn ystyried ffurfio grŵp llywio i ddatblygu hyn ymhellach, ond gwyddom fod rhai pobl ar goll o’r grŵp.  Gofyn am ddarparwr/cynrychiolydd o’r Cydbwyllgor i ymuno â’r grŵp llywio.

Enwebodd yr holl gynrychiolwyr FB.  Gan nad oedd FB yn y cyfarfod cytunodd MI i gysylltu â hi i weld a fyddai’n fodlon ymuno â’r grŵp llywio.

Gweithredu
Data ar ddigartrefedd a arweiniodd at y llythyr i’w rannu unwaith y bydd ar gael.

Gwaith dilynol ar gontractau Caerdydd.

FB i gysylltu ynghylch ymuno â grŵp llywio siop un stop Bro Morgannwg.

	9. Eitemau agenda i gyfarfod Mai 2014

Cytunwyd ar yr holl eitemau i’r agenda nesaf, gyda’r canlynol wedi’u hychwanegu ati.

· Canlyniadau i’w harwain gan DL
· Llywodraethiant i’w arwain gan DL.
· Diweddariad o adolygiad y gwasanaeth ieuenctid – BJ ac AB i’w gwahodd


Gweithredu
BJ ac AB i’w gwahodd i gyfarfod y Cydbwyllgor ym mis Mai.

Agenda'r cyfarfod nesaf i’w phennu a’i dosbarthu.

LT / FB / SC



Dyddiad y Cyfarfod Nesaf  
2pm, Dydd Mawrth, 6 Mai 2014 

